
BOZOR SHAROITIDA KADRLAR 
TAYYORLASH TA’LIM TIZIMINI BOSHQARISH 
JARAYONINI RIVOJLANTIRILISHI

Annotasiya. Ushbu maqola raqobatbardosh kelajagimizni barpo etish uchun muhim ekanligini anglagan 
holda, raqobatbardoshlik talablariga javob beradigan mutaxassislarni shakllantirishning nazariy asoslariga 
bagʻishlangan boʻlib, bozor munosabatlari uchun xos boʻlgan samarali boshqarish mexanizmlaridan foydalanish, 
ta’lim tizimida iqtisodiyot sohasi uchun kadrlar tayyorlash, bilimlarni egallash asosida kadrlarga boʻlgan talabni 
shakllantirish masalalariga e’tibor qaratilgan.   

Kalitli soʻzlar: ta’lim tizimi,  innovasion rivojlanish, xodimlarni boshqarish, oliy ta’lim, sifat samaradorligi, 
malakali kadrlar, kadrlar sifati, samarali boshqarish.  

Аннотация. Данная статья посвящена теоретическим основам формирования специалистов, 
отвечающих требованиям конкурентоспособности, осознающих важность построения нашего 
конкурентного будущего, обращено внимание на использования эффективных механизмов управления 
характерные для рыночных отношений в подготовке кадров для экономики в системе образования и 
формирование спроса на кадры на основе приобретения необходимых знаний.

Ключевые слова: система образования, инновационное развитие, управление персоналом, 
высшее образование, эффективность, качества, квалифицированный персонал, качество персонала, 
эффективный менеджмент.

Abstract. This article is devoted to the theoretical foundations of training specialists who meet the 
requirements of competitiveness, recognizing their importance for building our competitive future. Attention is 
paid to the issues of using effective management mechanisms specific to market relations, training personnel for 
the agricultural sector in the education system, and forming the demand for personnel based on the acquisition 
of agricultural knowledge. 

Keywords: education system, innovative development, personnel management, higher education, 
efficiency, quality, qualified personnel, personnel quality, effective management.

K I R I S H
Oʻzbekiston ilm-fan, intellektual salohiyat sohasida, zamonaviy kadrlar, yuksak texnologiyalar borasida 

dunyo miqyosida raqobatbardosh boʻlishi mumkin boʻlgan mamlakatlar qatoriga kiradi. Raqobatbardosh 
kelajagimizni barpo etish uchun muhim ekanligini anglagan holda, raqobatbardoshlik talablariga javob 
beradigan mutaxassislarni shakllantirish diqqat-e’tiborimiz markazida boʻlishi lozim. Shunday ekan, «raqobat», 
«raqobatbardoshlik» tushunchasi oʻzi nima, «bitiruvchilar raqobatbardoshligi» va uning qator xususiyatlari 
hamda unga ta’sir etuvchi omillar xususidagi savollarga oydinlik kiritish, bitiruvchilarning mehnat bozoridagi 
raqobatbardoshligini ta’minlashning amaliy va strategik holatini tadqiq etish, bu borada chuqur ilmiy izlanishlarni 
olib borish maqsadga muvofiq deb hisoblaymiz. 

2022–2026-yillarga moʻljallangan Yangi Oʻzbekistonning taraqqiyot strategiyasida: «Davlat oliy ta’lim 
muassasalariga akademik va moliyaviy mustaqillik berish, shu jumladan ular tomonidan mehnatga haq 
toʻlash, xodimlar soni, toʻlov-kontrakt miqdori va ta’lim shaklini mustaqil belgilash amaliyotini yoʻlga qoʻyish»[1] 
masalalariga katta e’tibor berilgan. 

Agrar ta’lim xizmatlari bozorining oʻziga xos xususiyatlari uning qanday ishlashi va rivojlanishi, jumladan, 
oliy ma’lumotli kadrlar tayyorlash borasidagi faoliyatining mustaqil ravishda tadqiq etilishini talab qiladi. Bu 
vazifalarni amalga oshirish nafaqat malakali, raqobatbardosh kadrlar tayyorlash boʻlib qolmasdan, balki keng 
doiradagi vazifalarni: barkamol avlodni tarbiyalash, mamlakatda barqaror ijtimoiy-siyosiy muhitni shakllantirish, 

jamiyatni demokratlashtirish, iqtisodiyotni bozor tamoyillari negizida boshqaruvchi zamonaviy mutaxassislarni 
yetkazib berish hamda ta’lim xizmatlari bozoridagi marketing faoliyatini oʻrganishni koʻzda tutadi. Ushbu jabhada 
mehnat va agrar ta’lim xizmatlari bozorini har tomonlama va chuqur oʻrganish, bozor munosabatlari sharoitida 
ularning samarali oʻzaro birgalikda faoliyat koʻrsatishi va istiqbolda – agrar sohada xoʻjalik yuritishning bozor 
mexanizmlarini toʻla miqyosda joriy etish boʻyicha tavsiyalar yaratilishida boshqaruvning oʻrni va ahamiyati 
benihoyadir. 

M A V Z U G A  O I D  A D A B I Y O T L A R  T A H L I L I
 Innovatsion rivojlanish sharoitida boshqarish tizimini rivojlantirish va takomillashtirish, iqtisodiyot tarmoqlari 

va sohalari uchun kadrlar tayyorlashning ilmiy-nazariy jihatlari koʻplab xorijiy olimlardan, xususan, I. Ansoff [2] 
bozor iqtisodiyoti sharoitida xodimlarni boshqarish tizimi rivojlanishining ilmiy va nazariy asoslarini, malakali 
mutaxassislarni boshqarish tizimi nuqtai nazaridan uning oʻziga xos xususiyatlarini, Pol A. Samuelson, Vilyam 
D. Nordxaus [3], A. Maslou [4] iqtisodiyot tarmoqlari va sohalarini kadrlar bilan ta’minlashning boshqarish 
tizimini rivojlantirishga doir ilmiy-tadqiqot ishlarida yoritishga harakat qilganlar. 

Qishloq xoʻjaligi iqtisodiyotini zamonaviy talab va ehtiyojlarga muvofiq malakali kadrlar bilan ta’minlash 
va ularni ishga yoʻnaltirish jarayonlariga majmuaviy yondashish hamda uni optimal boshqarish va tartibga 
solishni takomillashtirishning ayrim masalalari Mustaqil Davlatlar Hamdoʻstligi mamlakatlari iqtisodchi olimlari 
tomonidan, xususan, V. A. Bogdanovskiy [5], mehnat bozori talablari asosida qishloq xoʻjaligi sohalari uchun 
malakali kadrlar bilan ta’minlashni boshqarish tizimida ta’lim muassasalari salohiyatini baholash V. D. Korotnev 
[6], soha xodimlarining kasbiy ta’lim tizimini rivojlantirish qonuniyatlari va tendensiyalarini tahlil qilish N. K. 
Dolgushkin [7], Ya. D. Lichak [8], G. N. Gujina [9] va boshqalar tomonidan oʻrganilgan. 

Qishloq xoʻjaligining rivojlanishi bilan bogʻliq masalalarning ayrimlari, xususan, qishloq xoʻjaligi sohasi uchun 
malakali kadrlar tayyorlash, bitiruvchilarni ish bilan ta’minlash, oliy va oʻrta maxsus ma’lumotli malakali kadrlar 
tayyorlash tizimi boshqaruvini samarali tashkil etish va takomillashtirish mamlakatimiz iqtisodchi olimlaridan 
A. O. Ochilov [10], R. Nurimbetov [11] va boshqalarning ilmiy ishlarida ham tadqiq etilgan. Ushbu olimlar 
asarlarida Oʻzbekiston iqtisodiyotini, shuningdek, qishloq xoʻjaligi sohasini malakali kadrlar bilan ta’minlash 
muammolarining nazariy va amaliy masalalariga keng e’tibor qaratilgan. 

T A D Q I Q O T  M E T O D O L O G I YA S I
Ta’lim tizimida qishloq xoʻjaligi sohasi uchun kadrlar tayyorlash vazifalari jamiyatning iqtisodiy xizmatlar 

koʻrsatish talablariga asosan belgilanadi. Innovatsion rivojlanish sharoitida oliy ta’lim muassasalari 
bitiruvchilarining raqobatbardoshligini oshirish hamda kadrlar tayyorlashni boshqarishning ilmiy-nazariy 
jihatlarini takomillashtirish iqtisodiyotning barqaror oʻsishini belgilovchi hal qiluvchi omildir. Bu esa ilmiy 
tadqiqotlar va prinsipial jihatdan yangi mahsulot turlarini yaratish boʻyicha ishlanmalar natijalaridan foydalanish 
bilan bogʻliq mamlakat innovatsion muhitini shakllantirish hamda rivojlantirish, mahsulot ishlab chiqarishning 
yangi texnologiyalarini joriy etish va ularni bozorda sotishni koʻzda tutadi.

T A H L I L  V A  N A T I J A L A R  
Malaka tushunchasini shakllantirishga xizmat qiluvchi institutlar qatoriga boshlangʻich hamda umumiy 

oʻrta ta’lim muassasalari kiritilsa, kasbga yoʻnaltiruvchi ta’lim muassasalari qatoriga oliy ta’lim va oʻrta maxsus 
ta’lim yoʻnalishlarini kiritish lozim. Oliy ta’limdan keyingi ta’limga esa ilmiy salohiyatning eng yuqori pogʻonasi 
hisoblangan malakali olimlarni tayyorlash hamda ta’limni mehnat bozori talablari bilan uygʻunlashtirishga 
xizmat qiluvchi kadrlar malakasini oshirish va qayta tayyorlash institutlarini kiritish nazarda tutilgan. Masalan, 
qishloq xoʻjaligi sohasi uchun kadrlar tayyorlash yoʻnalishidagi uzluksiz tijorat ta’limiga quyidagilar oʻz ichiga 
olinishi tavsiya etiladi: kasbgacha oʻqitish (qishloq xoʻjaligi sohasi yoʻnalishidagi ixtisoslashtirilgan maktablar), 
oʻquvchilarni qishloq xoʻjaligi sohasi boʻyicha kasbga yoʻnaltirish va ruhiy-pedagogik diagnostika markazlari 
yordamida kasb tanlashi; oliy ta’limga oʻqishga kirish va oʻqish shart-sharoitlariga moslashtirish maqsadida 
maxsus tayyorlash; OTMlarda qishloq xoʻjaligi sohasi boʻyicha ta’limni ta’minlash (bakalavriat, magistratura), 
maslahatlar berish va kasbga yoʻnaltirish ishlarini samarali yoʻlga qoʻyish. Mamlakatimizda malakali kadrlarni 
tayyorlash jarayonida qishloq xoʻjaligi sohasi uchun kadrlar tayyorlash maktablarining ilgʻor tajribalari hamda 
ularning ilmiy salohiyatidan samarali foydalangan holda ta’limning boshqaruv tizimini takomillashtirish maqsadga 
muvofiq hisoblanadi. 

Qishloq xoʻjaligi sohasi dunyodagi eng yirik ish beruvchilardan biri boʻlib, u birinchi navbatda, professional 
malakaga ega boʻlgan malakali mutaxassislarning tegishli sohalardagi tayyorgarligi masalalariga e’tiborni 

qaratadi. Oʻzbekistonning bozor munosabatlariga oʻtishi natijasida shu narsa ma’lum boʻldiki, qishloq xoʻjaligi 
sohasida yuqori malakali, ishning koʻzini biladigan, har tomonlama kamol topgan kadrlarsiz zamon talabiga 
javob beradigan sifat oʻzgarishlarini tarmoqda amalga oshirish mumkin emas. 

Qishloq xoʻjaligi ta’limi tarkibiga quyidagilar kiradi: tanlangan mehnat turining ilmiy asoslari va texnologiyasi 
bilan chuqur tanishish; maxsus amaliy koʻnikma va qobiliyatlarga ega boʻlish; qishloq xoʻjaligi sohasida ishlash 
uchun muhim boʻlgan shaxsning psixologik va axloqiy fazilatlarini shakllantirish. Bunday ta’lim deganda 
bitiruvchiga oliy va oʻrta maxsus mutaxassis sifatida ishlashga imkon beradigan bilim, koʻnikma va qobiliyatlar 
majmui tushuniladi. 

Bugungi kunda Oʻzbekistonda qishloq xoʻjaligi sohasida kadrlarni tayyorlash jarayonida koʻplab muammolar 
mavjud. Bu borada maktabgacha va maktab ta’limidan tortib oliy oʻquv yurtidan keyingi kasbiy ta’limgacha 
boʻlgan davrda qishloq xoʻjaligi sohalari uchun zarur boʻlgan mutaxassisliklar haqida yoshlar ongiga singdirish 
juda muhim masalalardan biridir va u jadvalda qayd etilgan (1-jadval). 

1-Jadval
Qishloq xoʻjaligi sohasida kadrlarni uzluksiz prfessional ta’lim tizimi tarkibidagi darajasining taqsimlanishi

Uzluksiz prfessional ta’lim tizimi darajasi Jamiga nisbatan %da

Oliy ta’lim muassasigacha boʻlgan ta’lim 4,0 %

Oliy kasbiy ta’lim 86,2 %

Oliy oʻquv yurtidan keyingi kasbiy ta’lim 3,0%

Qoʻshimcha kasbiy ta’lim 6,8%

Jami 100

Albatta, qishloq xoʻjaligi sohasi uchun maxsus kadrlar tayyorlash muammolariga davlat tomonidan e’tiborliroq 
munosabatda boʻlish zarur. Qishloq xoʻjaligi mutaxassisliklari boʻyicha oʻqitish koʻpincha faqat nazariy darajada 
amalga oshiriladi, garchi amaliyot bu kasbda hal qiluvchi ahamiyatga ega boʻlsada. Talabalarga amaliyot, 
oʻqitish amaliyoti va treninglar orqali berilishi mumkin boʻlgan koʻnikmalar juda yetishmayapti. Shu bilan birga, 
menejerlarni va qishloq xoʻjaligi mutaxassislarini kasbiy tayyorlash agrar faoliyat sohasidagi tadbirkorlikning 
oʻziga xos xususiyatlariga asoslanishi hamda pedagogik didaktika tamoyillariga tayangan holda amaliy 
koʻnikmalarga katta ahamiyat berishi kerak boʻladi. 

Mana shunday sharoitda qishloq xoʻjaligi sohasi uchun malakali mutaxassislarni tayyorlashda xorijiy 
mamlakatlar tajribasini oʻrganish va ularning ijobiy natijalaridan Oʻzbekiston qishloq xoʻjaligidagi masalalarni hal 
qilishda foydalanish oʻta muhim ahamiyatga ega. Chunki Oʻzbekistonda kadrlar tayyorlash darajasi hali xalqaro 
standartlarga toʻliq javob bermaydi. Shuning uchun qishloq xoʻjaligi sohasida xorijiy mamlakatlarning yuqori 
sifatli ta’lim dasturlariga talab doimiy ravishda ortib bormoqda va buning negizida mamlakatda qishloq xoʻjaligi 
sohasini kadrlar bilan ta’minlashni takomillashtirish jarayonlariga katta urgʻu berilib, ularning tajribasidan unumli 
foydalanish maqsadga muvofiq hisoblanadi. 

Boshqaruv jarayoni muassasa va tashkilotlar oldida turgan maqsadlarga erishish uchun vazifalarni tartibga 
solish, muvofiqlashtirish hamda rivojlantirishga yoʻnaltirilgan alohida faoliyat turlari majmuidir [12]. Bunday 
ta’rifni ta’lim muassasalaridagi boshqaruv jarayoniga nisbatan qoʻllash uchun, avvalo, ta’lim muassasalarining 
maqsadi nimadan iborat ekanligiga alohida e’tibor qaratish kerak. 

Shuningdek, 1980–1990-yillarda ta’lim maqsadlarining oʻzgarishi, ta’limni demokratlashtirish va 
insonparvarlashtirish, postindustrial jamiyatdan axborotlashgan jamiyatga qadam qoʻyilayotgan bir paytda 
inson omilining asosiy resursga aylanishi ta’limni boshqarishda jiddiy oʻzgarishlarga sabab boʻldi. 

Tahlillarga koʻra, ta’limni boshqarish nazariyasi xorijiy davlatlarda, xususan, Gʻarbiy Yevropa mamlakatlarida, 
AQSh, Kanada, Avstraliya va Yangi Zelandiyada jadallik bilan rivojlanib borayotgani, oʻzining uzoq yillik 
rivojlanish davrida hamda bir necha bosqichli transformatsiyaga uchrashi natijasida boshqaruvning umumiy 
nazariyasi sohasida alohida oʻrin egallagan ilmiy yoʻnalishga aylanib ulgurganini koʻrsatadi. Ta’limni boshqarish 
nazariyasi oʻzining bir necha oʻn yillik rivojlanish davrida ta’limni boshqarishda toʻplangan eng samarali 
tajribalarni, boshqaruvning umumiy nazariyasida mavjud model, tamoyillar, yondashuvlar, usul va vositalarni 
ta’lim boshqaruviga moslashtirishi, shuningdek, ijtimoiy (psixologiya, siyosatshunoslik, sotsiologiya, falsafa, 
iqtisodiyot) hamda aniq va texnik (matematika, kibernetika, axborot texnologiyalari) fanlarning yutuqlaridan 
foydalanishi uning boshqaruv fani sohasida salmoqli natijalarga erishganligidan darak beradi. 

Jahon ta’lim standarti talablari asosida yuqori malakali kadrlar tayyorlash va boshqaruvini tizimli ravishda 
tashkil etish, oliy ta’lim muassasalari faoliyat samaradorligini oshirish hamda mamlakatimiz ta’lim tizimida 
kadrlar tayyorlashni takomillashtirish boʻyicha tadqiqotlar olib borish bugungi kunning dolzarb masalalaridan 

biridir. Chunki respublikamiz iqtisodiyotining barqaror rivojlanishida yuqori malakali kadrlar muhim ahamiyatga 
ega boʻlib, ularni tayyorlash va qayta tayyorlash ta’lim jarayoni bilan bevosita bogʻliqdir. Ta’lim jarayoni ijtimoiy, 
iqtisodiy, madaniy va boshqa faoliyat sohalariga ta’sir qiladi. Ta’lim inson faoliyatining eng muhim koʻrinishlaridan 
biri boʻlib, u butun inson hayoti mobaynida, amalda tugʻilganidan boshlanib, uzviylik xususiyatiga ega boʻlgan 
jarayondir. 

Oʻzbekistonda amalga oshirilgan qishloq xoʻjaligi sohasidagi islohotlar doirasida oliy malakali kadrlar 
tayyorlash masalalariga, xususan, agrar oliy ta’lim muassasalarida alohida e’tibor qaratilmoqda. Raqobat 
muhitining keskinlashuvi, ilmiy tadqiqotlar samaradorligini va yangi bilimlarni egallash, agrar sohada oliy malakali 
kadrlar tayyorlash sifatini tubdan oshirish, ilgʻor innovatsiyalarni tezkor amaliyotga joriy etish hamda zamonaviy 
bilimlarni iqtisodiy oʻsishning asosiy omiliga aylantirish barcha rivojlangan va rivojlanayotgan mamlakatlarning 
bugungi kundagi eng muhim vazifalari hisoblanadi.

Jahon ta’lim standarti talablari asosida oliy malakali kadrlar tayyorlash va boshqaruvini tizimli ravishda 
tashkil etish, ta’lim muassasalari faoliyat samaradorligini oshirish va unda zamonaviy boshqaruv usullarini tatbiq 
etish mamlakat iqtisodiy taraqqiyotini ta’minlashda faollikni talab etmoqda. Shu jihatdan, umuman mamlakat 
ta’lim tizimi bozorida agrar oliy  malakali kadrlar tayyorlashning  boshqaruv mexanizmini takomillashtirishda 
Oʻzbekiston Respublikasi Prezidentining  2017-yil 20-apreldagi PQ-2909-son1li «Oliy ta’lim tizimini yanada 
rivojlantirish chora-tadbirlari toʻgʻrisida»gi, 2017-yil 22-maydagi 304-son2li «Oliy oʻquv yurtidan keyingi ta’lim 
tizimini yanada takomillashtirish chora-tadbirlari toʻgʻrisida»gi, 2017-yil 27-iyuldagi PQ-3151-son3li «Oliy 
ma’lumotli mutaxassislar tayyorlash sifatini oshirishda iqtisodiyot sohalari va tarmoqlari ishtirokini yanada 
kengaytirish chora-tadbirlari toʻgʻrisida»gi, qarorlari hamda mazkur sohaga tegishli boshqa me’yoriy-huquqiy 
hujjatlarda belgilangan vazifalarni amalga oshirishda muhim huquqiy va uslubiy manba boʻlib hisoblanadi.

Ushbu matn qismida aniqlangan imloviy, grammatik, tinish belgilari hamda uslubiy xatolar:
Aniqlangan xatolar:
● oliy malakali mutaxassisligini $\rightarrow$ oliy malakali mutaxassislikni (tushum kelishigi shakli 

notoʻgʻri qoʻllangan). 
● samaradorligiga, oshganligini, shakllantirish $\rightarrow$ samaradorligiga, oshganligini, 

shakllantirish (soʻz koʻchirish chiziqchalari (defislar) olib tashlandi). 
● boshqaruv samaradorligi – bu, $\rightarrow$ boshqaruv samaradorligi – (bu soʻzidan keyingi 

ortiqcha vergul olib tashlandi). 
● oʻrta maxsus ma’lumotli, oliy va yuqori malakali raqobatbardosh oliy malakali kadrlar $\rightarrow$ 

oliy malakali iborasi ketma-ket qaytarilgan (uslubiy soʻz takrori). 
Tahrirlangan va toʻgʻrilangan matn:
Oliy malakali ta’limning maqsadi mazkur yoʻnalishdagi bilimlarni chuqur egallagan mutaxassislar, turli 

tarmoqlarda faoliyat yurituvchi malakali kadrlarni tayyorlash yoki hududda kadrlarning malakali qatlamini 
yuzaga keltirish orqali jamiyatning umumiy iqtisodiy bilim darajasini oshirish va boshqaruvni takomillashtirishdan 
iborat. Agrar ta’lim tizimida oliy malakali kadrlar tayyorlash vazifalari jamiyatning iqtisodiy xizmatlar koʻrsatish 
talablariga asosan belgilanadi. Bir tomondan, oliy malakali mutaxassislikni oʻz xohish-istagi va qiziqishidan kelib 
chiqib tanlash, ikkinchi tomondan, yuqori malakali bilimlarni egallash yoki oliy malakali kadrlarga boʻlgan talabni 
shakllantirishda davlatning oʻrni muhim ahamiyatga ega. Oliy malakali kadrlar tayyorlash jarayoni ta’limning 
maqsad va vazifalari, usullari, mazmuni hamda ta’lim tizimining samaradorligiga bevosita bogʻliq. 

Shuni ta’kidlash lozimki, agrar ta’lim tizimida oliy malakali kadrlarni tayyorlashning boshqaruv samaradorligi 
– boshqaruvning maqsad va natijalaridan kelib chiqib, ularni oʻzaro taqqoslagan holda, boshqaruv jarayonining 
samaradorlik sifatini belgilaydi. Bunda agrar soha uchun tayyorlanayotgan oliy malakali kadrlarning 
raqobatbardoshligi hamda intellektual salohiyati oshganligini inobatga olish lozim. Turli mamlakatlar milliy ta’limi 
oʻz modeliga ega boʻlib, ularda ta’limning maqsadi, turlari va davomiyligi oʻzaro farq qiladi. Jahon amaliyotida 
ushbu ta’lim muassasalari ta’limning turli bosqichlari tarkibiy qismlarini tashkil etadi. Mamlakatimiz hamda MDH 
davlatlarida kollejlar oʻrta maxsus ma’lumot beruvchi ta’lim muassasalari hisoblansa, AQSh hamda Yevropa 
ta’lim tizimida bunday muassasalar oliy ma’lumot beruvchi ta’lim muassasalari qatoriga kiradi. 

X U L O S A  V A  T A K L I F L A R
Yuqorida bayon qilinganlar asosida shunday xulosa qilish mumkinki, turli boʻgʻinlarda ta’lim darajasi va 

sifati hamda yangi ijtimoiy-iqtisodiy shart-sharoitlarda raqobatbardosh kadrlar tayyorlash boʻyicha barqaror tizim 
yaratilishini kafolatlash talab etiladi. Aynan shu xususiyatlarni inobatga olib, oʻrta maxsus, oliy va yuqori malakali 

1	  https://lex.uz/ru/docs/-3171590
2	  https://lex.uz/docs/3213410
3	  https://lex.uz/docs/-3286194

raqobatbardosh kadrlar tayyorlash salohiyatini oshirish hamda boshqaruv samaradorligini takomillashtirish 
yoʻllariga e’tiborni qaratish zarur. Shu bilan birga, hududlar kesimida oliy malakali kadrlar tayyorlashda mahalliy 
hokimiyat va boshqaruv tuzilmalari ehtiyojlaridan kelib chiqib, ta’lim xizmatlariga buyurtmalar berish, qabulni 
shakllantirish, shuningdek, ta’lim xizmatlari bozorida pullik ta’lim xizmatlarini maqsadli tashkil etish va jadal 
rivojlantirish ta’lim tizimida sifatli oʻqitishni ta’minlashga xizmat qiladi. Korxona, tashkilot va muassasalarning 
oliy malakali kadrlarga boʻlgan ehtiyojini yuqori darajada ta’minlash, kadrlarning malakasini oshirish va qayta 
tayyorlash kabi asosiy jihatlarga ham alohida e’tibor qaratish lozim.

